
Կառավարության որոշմամբ ՀՀ Սյունիքի մարզի մի 
շարք համայնքներում սակավաջուր ամիսներին մեխանիկա­
կան եղանակով Մեղրիի ինքնահոս համակարգին ջրալրում 
ապահովելու նպատակով, թվով 12 պոմպակայանների և 600 
գծամետր խողովակաշարի մոնտաժման աշխատանքներն 
իրականացնելու համար, գումար կհատկացվի ՀՀ ԳՆ ջրա­
յին տնտեսության պետական կոմիտեին՝ §Մեղրի¦ ՋՕԸ-ին 
տրամադրելու համար: Հիմնավորման համաձայն՝ շոգ կլիմա­
յական պայմաններում, Մեղրի գետում ջրի ոչ բավարար առ­
կայության պատճառով, վտանգվում է մի շարք համայնքների 
շուրջ 480 հա հողատարածքների ոռոգումը: Այդ կապակցութ­
յամբ անհրաժեշտություն է առաջացել վերը նշված ապամոն­
տաժված պոմպակայանների մոնտաժումը և շահագործումը, 
ինչն էլ հողատարածքները սակավաջուր ամիսներին կապա­
հովի ոռոգման ջրով: 

Ջրային տնտեսության պետական կոմիտեին կառավա­
րության պահուuտային ֆոնդից գումար կհատկացվի նաև 
Սյունիքի մարզի Մեղրու տարածաշրջանում օգտագործվող 
ոռոգման ջրի դիմաց գանձվող վարձավճարների նկատմամբ 
2016 թ. համար 50 տոկոս զեղչ կիրառելու նպատակով: Հիմ­
նավորման համաձայն՝ Մեղրու տարածաշրջանում ոռոգման 
ջրի դիմաց հաշվարկվող եկամուտների նկատմամբ 50 տոկոս 
զեղչի կիրառումը նպատակահարմար է՝ հաշվի առնելով տա­
րածաշրջանի զարգացման ռազմավարական կարևորագույն 
նշանակությունը և սոցիալ-տնտեսական զարգացման գերա­
կայությունը:

Գործադիրը հավանություն է տվել Ոռոգման ոլորտի ֆի­
նանսական կայունության բարելավման ռազմավարությանը 
և միջոցառումների ծրագրին: Ռազմավարության նպատակն 
է` ոռոգման ծառայությունների մատչելիության ավելացումը, 
մատուցման շարունակականության ապահովումն ու արդ­
յունավետության բարձրացումը, ոռոգման ջրի համակար­
գի ընկերությունների (ջրօգտագործողների ընկերություններ 
և ջրառ ընկերություններ) ֆինանսական կենսունակության 
բարելավումը: Կամրապնդվեն ընթացիկ ծախսածածկմանն 
անցման նախադրյալները, ոռոգման համակարգերի և են­
թակառուցվածքի պահպանումն ու արդիականացումը, ջրօգ­
տագործողների ընկերությունների ինստիտուցիոնալ կարո­
ղությունների հետագա հզորացումը, ոռոգման համակարգին 
տրամադրվող պետական ֆինանսական աջակցության արդ­
յունավետության բարձրացումը։

* * *
	 Վարչապետ Հովիկ Աբրահամյանի գլխավորությամբ, 

կառավարությունում տեղի է ունեցել Փոքր և միջին ձեռար­
կատիրության զարգացման խորհրդի հերթական նիստը: 
Նախորդ նիստի արդյունքների ամփոփումից և տրված հանձ­
նարարականների կատարման ընթացքի վերաբերյալ զե­
կուցումներից հետո, խորհուրդն անցել է օրակարգային 
մյուս հարցերի քննարկմանը: Մասնավորապես, քննարկվել 
են պետական գնումների շրջանակում ՀՀ-ում արտադրված 
ապրանքի ծագման երկրի հավաստագրի տրամադրմանը, 
Հարկային օրենսգրքի նախագծում ՓՄՁ-ներին առնչվող մի 
շարք դրույթներին, ՓՄՁ-ների ու առևտրի կենտրոնների միջև 
գնորդ-մատակարար շղթայում առկա խնդիրներին և առևտրի 
կենտրոններում հայկական ապրանքներին առաջնահերթութ­
յուն տալուն վերաբերող հարցեր: 

* * *
Վարչապետ Հովիկ Աբրահամյանի գլխավորությամբ, կա­

ռավարությունում տեղի է ունեցել խորհրդակցություն՝ կոն­
յակի և գինու արտադրությամբ զբաղվող ընկերությունների 
ներկայացուցիչների մասնակցությամբ: Խորհրդակցության 
ընթացքում քննարկվել են խաղողի մթերման գործընթացին, 
ոլորտի զարգացման հնարավորություններին և հեռանկար­
ներին վերաբերող մի շարք հարցեր:

ՀՀ գյուղատնտեսության նախարար Սերգո Կարապետյանն աշխատանքային այցով Արագա­
ծոտնի մարզում էր, որտեղ հրավիրել էր խորհրդակցություն` գյուղատնտեսական ընթացիկ տար­
վա խնդիրների քննարկման նպատակով: Այնուհետև նախարարը, մարզպետ Գաբրիել Գյոզալյա­
նի ուղեկցությամբ, հետևել է  բերքահավաքի ընթացին:  

Այցի շրջանակում նախարարն այցելել է Նոր Եդեսիա համայնք և եղել ֆերմեր Աշոտ Բաղդա­
սարյանի տնտեսությունում:  Աշոտ Բաղդասարյանը մասնագիտությամբ գյուղատնտես է, երկար 
տարիների փորձ ունի, Նոր Եդեսիայում գյուղատնտեսական մեծ տարածքներ ունի`  շուրջ 15 հեկ­
տար,  որտեղ  մշակում է ծիրան, դեղձ, սալոր, խնձոր, տանձ, նուշ, կեռաս, նաև 2 հեկտար  խա­
ղողի այգի ունի: Բերքն իրացնում է ինչպես վերամշակող գործարաններին հանձնելու միջոցով, 
այնպես էլ  օգտվում է գյուղատնտեսական մթերքների տոնավաճառներից:

Ֆերմերը զբաղվում է նաև անասնապահությամբ, մսամթերքը հանձնում է մայրաքաղաքում 
գործող խոշոր սուպերմարկետներից մեկին, որի հետ ունի պայմանագրային հարաբերություններ: 
Աշոտ Բաղդասարյանը վստահ է, որ գյուղատնտեսությունը եկամտաբեր է, եթե ինչպես հարկն է 
աշխատեն   և համարձակ ծրագրեր իրականացնեն: Արագածոտնի մարզպետ Գաբրիել Գյոզալ­
յանի խոսքով` գյուղատնտեսական տարին բարենպաստ է եղել մարզի համար, և նախորդ տար­
վա համեմատ, բերքատվության ցուցանիշների աճ է գրանցվել: §Արագածոտնի մարզում նախորդ 
տարվա համեմատ, այս տարի շուրջ 3100 հեկտարից ավել հող է մշակվել, ինչը լուրջ ցուցանիշ է, և 
այս պահի դրությամբ մարզի մշակվող հողերը կազմում են ընդհանուր վարելահողերի ավելի քան 
80 տոկոսը: Աճի այս տեմպերն անհրաժեշտ է պահպանել, որպեսզի չմշակվող հողեր առհասարակ 
չունենանք: Մարզում բերքահավաքի եռուն շրջանն է, հացահատիկի 95 տոկոսն արդեն հավաքվել 
է, ընթացքի մեջ է պտղի` սալորի, դեղձի բերքահավաքը:  Այս տարածաշրջանում բավականին լավ 
արդյունքներ են սպասվում, կան պտղատեսակներ, որոնք նախորդ տարվա համեմատ  նույնիսկ 
ա­ռա­վել մեծ ծա­վալ­ներ կա­պա­հո­վեն, դրանք են` սա­լո­րը, դեղ­ձը, կե­ռա­սը…¦,- ամ­փո­փե­լով այ­ցի 
արդյունքները` նշել է նախարար Սերգո Կարապետյանը:

Նախարարի խոսքով` այս պահին նախարարության  ուշադրության կենտրոնում  բերքի իրաց­
ման` մասնավորապես խաղողի մթերմանն առնչվող հարցերն են, որոնց լուծման ուղղությամբ  
անհրաժեշտ քայլեր են ձեռնարկվում:

* * *
ՀՀ գյուղատնտեսության նախարար Սերգո Կարապետյանն այցելել է Արմավիրի մարզ` բեր­

քահավաքի և մթերումների ընթացքին հետևելու նպատակով:
Նախարարը, մարզպետ Աշոտ Ղահրամանյանի ուղեկցությամբ, նախ եղել է Սարդարապատ 

համայնքում, որտեղ ընթանում էին լոլիկի բերքահավաքի աշխատանքներ: Այնուհետև նախարար 
Ս. Կարապետյանն ուղևորվել է Արաքս համայնք և  հետևել սալորի բերքահավաքի ընթացքին: 
Արաքսի համայնքապետ Ռուբեն Կարապետյանի խոսքով` բերքից գոհ են, գարնանային ցրտահա­
րությունն ու կարկտահարությունն այս տարի շրջանցել են իրենց համայնքը, ստացված պտուղը 
լավ ապրանքային տեսք ունի, գրեթե ամբողջությամբ արտահանվում է, հիմնականում` Ռուսաս­
տանի Դաշնություն, հողատերը սալորն արտահանող ընկերություններին անմիջապես այգուց 
հանձնում է 130 դրամով` վճարումը ստանալով կանխիկ: Մյուս պտղատեսակների իրացման հար­
ցում նույնպես խնդիրներ չեն ունեցել: Ֆերմեր Խաչատուր Կարապետյանն այս տարի շուրջ 15 
տոննա բերքի ակնկալիք ունի,  իրացման խնդիրներ չի ունեցել, ընդհանուր առմամբ, բերքից գոհ 
է. գրեթե նույն քանակով սալոր էլ նախորդ տարի էր ստացել:

Նա­խա­րա­րի այ­ցե­լութ­յան վեր­ջին կան­գա­ռը §­Նոյ­յան¦ գոր­ծա­րա­նում էր, որ­տեղ ծա­նո­թա­ցել 
է լոլիկի մթերման ընթացքին: Նախարարը տնօրեն Էդիկ Ղազարյանի ուղեկցությամբ, շրջայց է 
կատարել գործարանում, հետևել աշխատանքների ընթացքին: §Այս պահի դրությամբ հանրա­
պետությունում արդեն իսկ շուրջ 10 000 տոննա լոլիկ է մթերվել, ինչը, նախորդ տարվա նույն 
ժամանակահատվածի համեմատ, մոտ 500 տոննայով ավել է:  Այս պահին լոլիկի մթերումներ են 

Նախարարը հետևել է բերքահավաքի ընթացին

²ÞÊ²î²Üø²ÚÆÜ ²Úò

Ä 2



2ú·áëïáë  25- ë»åï»Ùµ»ñ 6, 2016 Ã. 
ÃÇí 22 (2110)

² ¶ ð àÈñ³ïáõ

Ä 1

Ä 1

ä²ÞîàÜ²Î²Ü

ՀՀ գյուղատնտեսության նախարար Սերգո Կարապետ­
յանը զեկուցել է մթերման գործընթացի կազմակերպման 
ուղղությամբ իրականացվող աշխատանքների վերաբերյալ և 
նշել, որ մթերման սեզոնը սահուն անցկացնելու նպատակով, 
նախարարությունն ակտիվորեն համագործակցում է մթերող 
բոլոր կազմակերպությունների հետ:

  Այնուհետև ընկերությունների ներկայացուցիչները կա­
ռավարության ղեկավարին են ներկայացրել իրենց խնդիրնե­
րը, առաջարկություններն ու դիտարկումները: Քննարկվել են 
նաև տնտեսվարողներին տրամադրվող վարկերի տոկոսադ­
րույքներին, արտահանման ուղղությամբ առաջացած խնդիր­
ներին, հարկային և մաքսային վարչարարության պարզեց­
մանը, օրենսդրական դաշտի բարելավմանը վերաբերող 
հարցեր:

 Վարչապետ Հ. Աբրահամյանը կարևորել է ոլորտի զար­
գացման ուղղությամբ ՀՀ կառավարության և մասնավոր 
հատվածի սերտ համագործակցությունը, այդ նպատակով 
շարունակական քայլերի իրականացումը, արտադրության 
ու արտահանման ծավալների մեծացումը: Միաժամանակ, 
վարչապետը հորդորել է մթերող կազմակերպությունների 
ներկայացուցիչներին՝ խաղողի մթերման աշխատանքները 
պատշաճ կազմակերպել՝ գյուղացիներին անհարմարութ­
յուններ չպատճառելու համար: Հովիկ Աբրահամյանը նշել է, 
որ կառավարությունը պատրաստ է այդ գործում օժանդա­
կություն ցուցաբերել մթերողներին և գյուղացիական տնտե­
սություններին: §Մեր խնդիրն է` հնարավոր բոլոր միջոցներով 
աջակցել մթերող ձեռնարկություններին, որպեսզի վերջին­
ներս առավելագույն քանակով խաղող մթերեն և խնդիրներ 
չստեղ­ծեն խա­ղո­ղա­գործ­նե­րի հա­մար¦,- նշել է վար­չա­պե­տը:

ի­րա­կա­նաց­նում §Ար­տա­շա­տի պա­հա­ծո­նե­րի գոր­ծա­րա­նը¦ և 
Ար­մա­վի­րի §­Նոյ­յան¦ գոր­ծա­րա­նը: Նա­խա­րա­րութ­յունն  աշ
խատանքներ է իրականացնում, որպեսզի մյուս մթերող ըն­
կերությունները, որոնք խնդիրներ ունեն, նույնպես սկսեն 
մթերումների կազմակերպումը: Պետք է նաև հաշվի առնել, 
որ այս տարի էականորեն աճել են լոլիկի արտահանման ծա­
վալները, և բերքի մեծ մասը գյուղացիները հանձնել են ար­
տահանողներին, նաև ներքին շուկայում են սպառումը կազ­
մա­կեր­պել¦,- նշել է նա­խա­րար Կա­րա­պետ­յա­նը:

Նախարարը հավելել է, որ Արմավիրի մարզում այս տա­
րի, ընդհանուր առմամբ, չնայած որոշ համայնքներում տեղի 
ունեցած կարկտահարություններին, պտղի բավականին լավ 
բերք է ստացվել: Բացի այդ, նախորդ տարվա համեմատութ­
յամբ շուրջ 1600 հեկտարով ավելացել են   մարզի ցանքա­
տարածությունները, որից 300 հեկտարը կազմում են լոլիկի 
ցանքերը:  Արմավիրի մարզպետ Աշոտ Ղահրամանյանն իր 
հերթին նշել է, որ իրենց հիմնական խնդիրն է` բերքի իրաց­
ման գործում գյուղացիներին օգտակար լինելը,  արտահան­
ման նոր շուկաներ գտնելը, ինչի ուղղությամբ մշտական 
աշխատանքներ են իրականացվում: Մարզպետը մասնա­
վորապես նշել է, որ վերջերս է վերադարձել ՌԴ Վոլոգդայի 
մարզից, որտեղ տեղի գործարաններից մեկի հետ պայմա­
նավորվածություն է ձեռք բերվել` Արմավիրի մարզից արտա­
հանումներ կազմակերպելու հարցում:

Հացահատիկի և կարտոֆիլի աննախադեպ բերք է 
սպասվում

Հինգ տարի առաջ Լոռու մարզի ագրոհամա­
կարգում հայտնվեց նոր անուն՝«§Բոզոյան¦ ՍՊԸ 
անվանումով: Մի քանի տարին բավարար էր, որ 
ցանքադաշտերի մեծությամբ ու գերժամանա­
կակից տեխնիկական հագեցվածվածությամբ 
այս ընկերությունը դառնար Լոռու մարզի ագ­
րոարդյունաբերության առաջատարը, ՀՀ գյու­
ղատնտեսության նախարարության ոսկե մեդա­
լակիր:

Ամեն ինչ սկսվեց նրանից, որ Ռուսաստանի 
Դաշնության Օմսկի մարզում արդեն իսկ ինքնա­
հաստատված, 33 հազար հեկտար հացահատի­
կային հողերի սեփականատեր Արամայիս Բոզո­
յանը որոշեց իր կարողությունները ներդնել նաև 
հայրենի Տաշիրում: Ձյունաշող, Մեծավան և շր­
ջակա գյուղերի տարիներով անօգտագործելի 
դարձած, գրեթե անտերության մատնված շուրջ 
1500 հեկտար անջրդի հողամասերի երկարատև 
վարձակալությամբ ու հսկայական ներդրումնե­
րով հիմնեց հացահատիկային տնտեսություն, 
10 հազար տոննա տարողությամբ էլևատոր, 
անասնապահական տնտեսություն, ձեռք բեր­
վեց եվրոպական արտադրության թանկարժեք 
հացահատիկահավաք տեխնիկա: Ագրոհա­
մալիրի կայացման վրա, ընդհանուր առմամբ, 
ծախսվեց մոտ 4 մլն ԱՄՆ դոլար: 

Արցախի ճակատագրով մշտապես մտահոգ 
հայրենասեր հայորդին նաև առաջիններից էր 
որ այս տարվա ապրիլյան միջադեպերի ժամա­
նակ արձագանքեց Լոռու մարզպետի կոչին և իր 
անձնական միջոցներից 200 հազար դոլար նվի­
րաբերեց ԼՂՀ սահմանների պաշտպանության 
ամրապնդմանը: 

Կարճ ժամանակով հայրենիք վերադարձած 
Արամայիս Բոզոյանը վերջերս հյուրընկալեց 
ագրոընկերություն` աշխատանքներին տեղում 
ծանոթանալու նպատակով: Տնտեսությունում 
հացահատիկի բերքահավաքի եռուն օրերն 
են: Ընկերության անդամների ուղեկցությամբ, 
մարզի պաշտոնյաները եղան հացահատիկի 
դաշտերում: Ընկերության անդամները գոհ են 
բերքահավաքի արդյունքներից. միջին հաշվով, 
հեկտարից ստացվում է 30 ցենտներ հացահա­
տիկ, որը Տաշիրի բարձրավանդակի համար 
փոքր արդյունք չէ, մանավանդ որ եղանակային 

պայմաններն այնքան էլ բարեհաճ չեն եղել տա­
րածաշրջանի հողագործների համար: Աշնանա­
ցան ցանքադաշտերը նախ` բավականին տուժե­
ցին վաղ գարնանային ցրտահարություններից, 
ապա՝ տևական անձրևներից, որը հնարավո­
րություն չտվեց լիարժեք կատարել վնասա­
տուների ու հիվանդությունների դեմ պայքարը:  
Ագրոհամալիրի սեփականատերերն իրենց գո­
հունակությունն արտահայտեցին մարզի ղե­
կավարին` շուրջտարին ընկերության նկատ­
մամբ ցուցաբերած ուշադրության, մատչելի 
գներով սերմերի տրամադրման, օրգանական 
պարարտանյութերով ու դիզվառելիքով աջակ­
ցելու համար, հավաստիացնելով, որ գործե­
րի բարեհաջող ընթացքի դեպքում, մտադիր են 
ցանքադաշտերը հասցնել 10 հազար հեկտա­
րի: Արդյունքում`  հնարավոր կլինի հիմնադրել 
նաև վերամշակող արտադրություն` մեծաքա­
նակ աշխատատեղերի ապահովմամբ: Տնտե­
սությունում փորձնական քայլեր են արվում նաև 
կարտոֆիլի և արևածաղկի արտադրության 
ուղղությամբ: Ցանկալի արդյունքների դեպքում 
ագրոարդյունաբերողները կընդլայնեն նաև Տա­
շիրի տարածաշրջանի համար ոչ տիպիկ այդ 
մշակաբույսերի արտադրությունը:

Ընկերության ղեկավարներին թերևս մտա­
հոգում է հացահատիկի իրացման խնդիրը, որը 
հանրապետության սպառման սահմանափակ 
շուկայի և այս տարվա համեմատաբար առատ 
բերքի պայմաններում դժվարություններ է հա­
րուցելու իրենց համար: Մարզպետ Ա. Նալբանդ­
յանը, ով բավականին տպավորված էր ընկերութ­
յան աշխատանքներով ու ձեռքբերումներով, 
Գրիգոր Հակոբյանին հանձնարարեց բանակ­
ցություններ վարել Սպիտակի թռչնաֆաբրիկա­
յի տնօրինության հետ` կերային հացահատիկն 
այս ընկերություններից գնելու խնդրով:

Այցի ավարտին մարզի ղեկավարը մարզում 
ակտիվ տնտեսական գործունեություն ծավալե­
լու, ինչպես նաև Արցախին ծանրակշիռ ֆինան­
սական աջակցության ցուցաբերելու համար, ի 
նշան երախտագիտության, Արամայիս Բոզո­
յանինին հանձնեց ինքնատիպ հուշանվեր՝ գե­
ղարվեստական բարձրարվեստ դրվագումներով 
Աստվածաշունչ:

www. lori.mtad.am

Նախարարը հետևել է 
բերքահավաքի ընթացին

Քայլեր` ոլորտի զարգացման համար
Վերջերս տեղի է ունեցել գյու­

ղատնտեսության փոխնախարար 
Արմեն Հարությունյանի գլխավո­
րած պատվիրակության այցը Լիտ­
վայի Հանրապետություն։

Այցի ընթացքում փոխնախա­
րար Ա. Հարությունյանը հանդիպել 
է Լիտվայի գյուղատնտեսության 
նախարար Վիրգինիա Բալտ­
րայտենեյի հետ, որի ընթացքում 
քննարկվել են երկկողմ համագոր­
ծակցության հեռանկարները, փոր­
ձի փոխանակման հնարավորութ­
յունները։

Պատվիրակության անդամնե­
րը ճանաչողական այցեր են կատա­
րել Վիլնյուսի շրջանի մսամթերքի 
վե­րամ­շակ­ման §­Բիո­վե­լա¦ ըն­կե
րություն, Կլայպեդայի ձկան ար­
տադրանքի աուկցիոն, Լիտվայի գյուղատնտե­
սության նախարարության խորհրդատվական 
ծառայության կենտրոն, ոլորտը համակարգող 

այլ հաստատություններ և ձեռնարկություններ։
Այցի ընթացքում հետագա երկկողմ համա­

գործակցության շուրջ մի շարք պայմանավոր­
վածություններ են ձեռք բերվել։

«ՄՈՏՈԲԼՈԿ»-Ն  ԱՌԱՋԱՐԿՈՒՄ Է
ԳՅՈՒՂԱՏՆՏԵՍԱԿԱՆ  ՏԵԽՆԻԿԱ`  ՄԱՏՉԵԼԻ   ԳՆԵՐՈՎ

են ռուսական ՆԵՎԱ ֆիրմայի հետ համատեղ,  կներ­
մուծենք այս ամսին: Առաջարկը եղել է իմ կողմից` հաշ­
վի առնելով, որ ՀՀ-ում դրա անհրաժեշտությունը մեծ 
է: Մեր երկրի լեռնային պայմաններում փոքրամասշ­
տաբ հնձող տեխնիկան շատ է անհրաժեշտ, քանի որ 
մեծ տեխնիկան այդ պայմաններում շատ տեղերում չի 
կարողանում հնձել: Մի շարք միջազգային կազմակեր­
պություններ մեր ընկերությունից  գնել են նշված գյուղ­
տեխնիկայից` միջազգային կազմակերպությունների 
օժանդակությամբ ստեղծված կոոպերատիվն երի և 
փախստականներով բնակեցված գյուղերում գյուղաց­
ների համար: Մեկ միավոր տեխնիկան հատկացնում 
են 5 տնտեսությունների, որպեսզի օգնեն միանգամից 
մի քանի ընտանիքների: Գյուղատնտեսական «ՆԵՎԱ» 
ֆիրմայի մոտոբլոկների վրա օգտագործում են աշ­
խարհի ամենաբարձրակարգ շարժիչնեը, այս պահին 
դրանից բարձրակարգ շաչժիչներ չկան, օգտագործ­

վում է ճապոնական «ՍՈՒԲԱՌՈՒ», ամերիկյան «Բրի­
ջիդ» շարժիչներ, որը Բոինգի շարժիչներ արտադրողն 
է:

- Ներկրման գորժընթացում  ի՞նչ դժվարություն
ներ և խոչընդոտներ կան:

-Սկզբնական շրջանում ունենում էինք բավակա­
նին խնդիրներ ներկրման հետ կապված: Եթե բերում 
էինք ՌԴ-ից, բնականաբար մաքսատուրքը կար միայն 
ավելացված արժեքի տեսքով, իսկ Չինաստանից 
ներկրման դեպքում, երկուսն էլ վճարում էինք և՛ մաք­
սատուրքը և՛ ԱԱ հարկը: Հետո մեր կառավարության 
առաջարկով Ազգային ժողովը որոշում ընդունեց գյուղ­
տեխնիկայի, թունաքիմիկատների, պարարտանյութե­
րի ներմուծման ժամանակ ազատեն ներմուծման և ԱԱ 
հարկերից, որոշ ժամանակից հետո ազատեցին նաև 
մաքսատուրքից: Այսինքն տեխնիկան գալիս էր զրո­
յական մաքսատուրքով ու զրոյական հարկով: ԵՏՄ 
մտնելուց հետո  այդ մաքսատուրքերն առաջացան:

Կան ներկրողներ, որոնք ապրանքը ներկրում են 
կիլոգրամով,   այս արդյունքում առաջանում է անհա­
վասար պայմաններ: Ցանկալի է, որ գյուղատնտեսութ­
յան նախաարարությունն օժանդակեր գյուղտեխնիկա 
գնող գյուղացուն` բանկերից տրամադրվող վարկերը 
ցածր տոկոսներով ձեռք բերելու հարցում:

           Մանվել Կիրակոսյան

  -Պարոն Մելքոնյան, ի՞նչ աշխատանքներ է 
իրականացնում «Մոտոբլոկ» ընկերությունը մեր 
հանրապետությունում:

-2013 թ. ստեղծեցինք այս կազմակերպությունը, 
որպեսզի մեր ուժերի ներածին չափով մի քիչ թեթ­
ևացնենք գյուղատնտեսական աշխատանքները: 
Մինչ այս կազմակերպության հիմն ադրումը, գործել 
է նույն բոլորտի գործունեությամբ զբաղվող «Վահե և 
Անի» ՍՊԸ, ուղղակի անվան հետ կապված որոշ փո­
փոխություններից հետո, բացեցինք  նոր կազմակեր­
պություն, որպեսզի  ավելի հասկանալի լինի ինչի մա­
սին է խոսքը:

Հաշվի առնելով, որ «ՆԵՎԱ» մակնիշը սովետա­
կան ժամանակներից ճանաչված, ընդունված ընկե­
րություն  է, դարձանք իրենց պաշտոնական ներկայա­
ցուցիչը  ՀՀ-ում: Այն Սանկտ Պետերբուրգի «Կրասնի 
Օկտյաբրի» «ՆԵՎԱ» ֆիրման է: Սկզբնական շրջա­
նում ներկրում էինք միայն իրենց ապրանքները, այ­
նուհետև շուկայի ուսումն ասիրությունից, փորձից, աշ­
խատանքի ընթացքում առաջացած պահանջներից 
հասկացանք, որ անհրաժեշտ է ոչ միայն բենզինի 
շարժիչով, այլ նաև չինական, ռուսական, ուկրաինա­
կան  արտադրության դիզելային շարժիչներով տեխ­
նիկա ներմուծել:      Աստիճանաբար ընդլայնեցինք 
ներկրման աշխատանքները և բավականին մատչելի 
գներով՝ չորս անիվն երով տրակտորներ ենք բերում, 
կան տեսականիներ, որոնք  հավաքում են Բելգորո­
դում, Պոլտավայում:

-Գյուղացիական տնտեսությունները և գյուղա
ցիները ի՞նչ աշխատանքներ կարող են կատարել 

ձեր ընկերության կողմից ներկրված գյուղտեխնի
կայով: 

-Գյուղտեխնիկան լինելով կոմպակտ և հաշվի առ­
նելով ներկայումս ՀՀ-ի գյուղատնտեսական տարածք­
ները, որոնք հիմն ականում փոքր կտորներով է տրվել 
գյուղացիներին` մեծ տրակտորներով աշխատանքներ 
իրականացնելը փոքր հողատարածքներում, բավա­
կանին դժվարացել է, դրա համար շատ արդյունավետ 
է դարձել փոքրամասշտաբ տեխնիկայի կիրառումը: 
Մեզ մոտ գները սկսվում են 200 000 դրամից և մինչև 
ամենաբարձր կարգագինը՝ 545 000դրամ: Բավակա­
նին շահավետ է գյուղացու տնամերձ, ֆերմերային, 
ջերմոցային տնտեսություններ ունեցողների համար:

 -Առաջիկայում Ձեր գործունեությունն ընդլայնե
լու համար, ի՞նչ աշխատանքներ են տարվում:

- Առաջին խանութն է բացվել արդեն Երևան – Աշ­
տարակ ճանապարհահատվածի վրա, (չհասած Պռոշ­
յան գյուղ): Որոշել ենք հիմն ել խանութների ցանց՝«­
Մոտոբլոկների աշխարհ» անվանումով: Խանութներ 
կբացենք Մարտունիում, Սիսիանում, Արմավիրում, 
Գյումրիում: Արցախի Հանրապետության կողմից ար­
դեն առաջարկ կա, իրենք տրամադրելու են համա­
պատասխան տարածք, որ բացվի գյուղտեխնիկայի 
խանութ, որովհետև տարեկան ամենաքիչը քառասուն 
հատ տեխնիկա վաճառվում է  հենց Արցախում, այ­
սինքն եթե խանութը լինի Արցախում, վստահաբար 

կարող եմ ասել, որ վաճառքի ցուցանիշը կեռապատկ­
վի:

Չինական նոր խոտհնձիչներ, որոնք արտադրվել 

Հանրապետությունում գյուղատնտեսական աշխատանքներն էլ ավելի արդյունավետ ու 
մատչելի դարձնելու նպատակով, «Մոտոբլոկ» ընկերությունը ներմուծում է մինի տրակտորներ, 
մոտոբլոկներ և կազմակերպում վաճառք: 2013 թ. ստեղծված ՍՊԸ-ի  տնօրեն Տիգրան Մելքոնյանը 
Ապարանի տարածաշրջանի Արագած գյուղից է. անմիջական ծանոթ լինելով գյուղացու հոգսին՝ 
որոշել է թեթևացնել այն և հենց այդ նպատակով էլ սկսել է ներկրել գյուղտեխնիկան: Մեր 
հանդիպումը ընկերության դործադիր տնօրեն  Տ. Մելքոնյանի հետ կայացավ նորաբաց մինի 
տրակտորների և մոտոբլոկների  խանութում:

Նոր գործարար 
գաղափարներ

«Սկսնակ գործարարների ձեռնե
րեցությանն աջակցություն» ծրագրի 
շրջանակում Հայաստանի ՓՄՁ ԶԱԿ 
հիմն ադրամի Արագածոտնի մար
զի Աշտարակ քաղաքում տեղի ունե
ցավ  սկսնակ գործարարների մշակած 
գործարար ծրագրերի ներկայացումը:  

Ծրագիրը մեկնարկել է 2016 թվա­
կանի հուլիսի 18-ին` Աշտարակ քաղա­
քում «Դավոյան» ՍՊԸ-ի  կողմից ՝ ԱՄՆ 
ՄԶԳ (USAID) կողմից ֆինանսավորվող 
և Հայաստանի Փոքր և Միջին ձեռնար­
կատիրության զարգացման ազգային 
կենտրոն (ՓՄՁ ԶԱԿ)-ի և գործընկեր 
կազմակերպությունների կողմից իրա­

կանացվող «Գործընկերություն` հանուն 
գյուղական համայնքների բարգավաճ­
ման» ծրագրի շրջանակներում: 

Սկսնակ գործարարները ծրագրի 
ընթացքում ստացել են բիզնեսի պլանա­
վորման, շուկայավարման, կառավար­
ման, արտադրության և ֆինանսների 
պլանավորման գիտելիք և համապա­
տասխան գործարար հմտություններ, 
որի արդյունքում մշակել են անհատա­
կան գորածարար ծրագրեր: 

Ծրագրին մասնակցած 14 սկսնակ­
ներից 11-ը ներկայացրել էին գործարար 
ծրագրեր:  Գործարար գաղափարները 
ներառում էին պահածոների արտադ­
րություն, ջերմոցային տնտեսություն, 
հագուստի արտադրություն,  ելակի աճե­
ցում, չրի, թխվածքի արտադրություն, 
մարզասրահ, ձեռագործ աշխատանքնե­
րի վաճառք, հարսանյաց սրահ:

Ճապոնիայի կառավարությունը կշարունակի 
աջակցել Հայաստանի ՓՄՁ-ներին

Վերջերս տեղի է ունեցել Հայաստանի ՓՄՁ ԶԱԿ – ՃՄՀԳ համատեղ «Տե
ղական արտադրության զարգացում և տեղական ապրանքանիշերի առաջմղում 
– փուլ 2» ծրագրի միացյալ համակարգող խորհրդի նիստը։ Այն վարում էին ՀՀ 
էկոնոմիկայի նախարարի առաջին տեղակալ Գարեգին Մելքոնյանը և Հայաս
տանի ՓՄՁ ԶԱԿ-ի գործադիր տնօրեն Լևոն Մնացականյանը։

Ճապոնական կողմից նիստին մասնակցում էին ՃՄՀԳ Ուզբեկստանի գրասեն­
յակի ներկայացուցիչ Մուրայի Հիրոմիցուն, ՃՄՀԳ երևանյան կապի գրասենյակի 
ներկայացուցիչ Ռուզան Խոջիկյանը, ՀՀ-ում Ճապոնիայի դեսպանատան ներկայա­
ցուցիչներ և Ծրագրի փորձագիտական խումբը։ Դիտորդի կարգավիճակով նիստին 
ներկա էին նաև ԱՄՆ ՄԶԳ և ՄԱԱԶԳ ներկայացուցիչներ։

ՀՀ էկոնոմիկայի նախարարի առաջին տեղակալ Գարեգին Մելքոնյանը բարձր 
է գնահատել ՃՄՀԳ հետ համագործակցությունը և շնորհակալություն հայտնել նոր 
ծրագիր սկսելու համար։ Հայաստանի ՓՄՁ ԶԱԿ-ի գործադիր տնօրեն Լևոն Մնա­
ցականյանն իր խոսքում նշել է ծրագրի նախորդ փուլի բարձր արդյունավետութ­
յունը և հույս հայտնել, որ երկրորդ փուլը նույնպես կապահովի բարձ արդյունքներ:

Այնուհետև ՃՄՀԳ փորձագիտական խմբի ղեկավար Սենո Ռյուջին ներկայաց­
րել է ծրագրի առաջին փուլի արդյունքներն ու երկրորդ փուլի հիմն ական գործողութ­
յունները:

Ներկայացումից հետո ՃՄՀԳ փորձագիտական խմբի ղեկավար Սենո Ռյու­
ջին պատասխանել է ներկաների հարցերին: Քննարկում է ծավալվել երկրորդ փու­
լի իրականացման արդյունավետության ապահովման ուղղությամբ։ Հատկապես 
շեշտվել է այլ աջակից կառույցների հետ համագործակցության և գործողություննե­
րի փոխլրացման ապահովման կարևորությունը՝ մարզերում աջակցության արդյու­
նավետության նպատակով։

Քննարկումն երից հետո ՀՀ էկոնոմիկայի նախարարի առաջին տեղակալ Գա­
րեգին Մելքոնյանը և ՃՄՀԳ Ուզբեկստանի գրասենյակի ներկայացուցիչ Մուրայի 
Հիրոմիցուն ստորագրեցին ծրագրի պաշտոնական մեկնարկն ազդարարող փաս­
տաթուղթը։

Համատեղ ծրագիրը հանդիսանում է Հայաստանի ՓՄՁ ԶԱԿ-ի և ՃՄՀԳ հա­
մատեղ «Տեղական արտադրության զարգացում և տեղական ապրանքանիշերի 
առաջմղում Հայաստանում» ծրագրի նոր փուլը։ Նախորդ ծրագիրն իրականացվել 
է 2013 թ. մարտից մինչև 2015 թ. մարտ: Ծրագրի վերջնական նպատակն է` Ճապո­
նիայում սկիզբ առած «Մեկ գյուղ, մեկ արտադրանք» հայեցակարգի հիման վրա 
շուկայավարման մեթոդների մշակումն ու  տեղական ՓՄՁ-ներին աջակցությունը:

Ìð²¶Æð

Եվրոմիության կողմից ֆինան
սավորվող և ՄԱԿ-ի Պարենի և գյու
ղատնտեսության կազմակերպութ
յան կողմից իրականացվող ԵՀԳԳԶԾ 
«Տեխնիկական աջակցություն ՀՀ 
գյուղատնտեսության նախարարութ
յանը» ծրագրի շրջանակներում, 2016 
թվականի հունիսի 9-ին հանրապե
տության 10 ԳԱՄԿ-երի տնօրենների և 
ՊԳԿ ԵՀԳԳԶԾ «Տեխնիկական օժան
դակություն Հայաստանի Հանրապե
տության գյուղատնտեսության նա
խարարությանը» ծրագրի պատաս
խանատուների հետ Երևանում անց
կացված աշխատաժողովի ժամանակ 
հաստատվել էր, որ բոլոր մարզերում 
անցկացվելու են ֆերմերների վերա

պատրաստման  ուսուցումն եր:
Որոշվել էր, որ դասընթացը կենտ­

րոնանալու է «Բույսերի պաշտպանութ­
յուն» թեմայի վրա, որը պետք է  ունենա  
նաև տեսական ու գործնական բաղադ­
րիչներ: Յուրաքանչյուր ԳԱՄԿ 
առանձին կարող էր որոշել դա­
սընթացի բովանդակությունը՝ 
կախված տվյալ մարզի բուսա­
բուծական մասնագիտացումից, 
վնասատուների տարածվա­
ծությունից ու կարիքից:

Եվ ահա, Շիրակի ԳԱՄԿ-ի 
կողմից` որպես ֆերմերնե­
րի ուսուցման թեմա, ընտրվեց 
«Կարտոֆիլի մշակության տեխ­
նոլոգիան, պայքարը հիվան­
դությունների և վն ասատուների 
դեմ» թեման: ԳԱՍԿ-ի մասնագետների 
կողմից կազմվեց դասընթացի նախա­
գիծ-ծրագիրը, որից հետո, մարզի տար­
բեր տարածաշրջաններից ընտրվեցին 
կարտոֆիլի մշակությամբ զբաղվող 
12 ֆերմերներ, որոնք ներգրավվեցին 
վերապատրաստման խմբի կազմում: 
Համաձայն ծրագրի պահանջի` բացի 
վերապատրաստվող խմբից, ընտրվե­
ցին ևս 5 ֆերմերներ, ովքեր կազմեցին 
ստուգիչ խումբը: Ստուգիչ և վերապատ­
րաստվող խմբերի համար ԳԱՄԿ-ի կող­
մից կազմվեցին և ֆերմերներ կողմից 
լրացվեցին նախադասընթացային գնա­
հատման հարցաթերթեր:

Դասընթացի տեսական մասն 
անցկացվեց օգոստոսի 25-ին, իսկ 
գործնական մասը` օգոստոսի 26-ին: 
Դասընթացի մեկնարկից առաջ վերա­
պատրաստվող ֆերմերներին ողջու­
նեց Շիրակի ԳԱՄԿ-ի տնօրեն Ջիվան 
Ասլանյանը: Առաջին օրվա ընթացքում 
ԳԱՄԿ-ի մասնագետներ Ն. Մկրտչյա­
նը և Ա.Հարությունյանը, գյուղատնտե­
սության խորհրդատու Վ. Մելիքյանը 
ներկայացրեցին տեսացուցադրությամբ 

ուղեկցվող զեկուցումն եր` հետևյալ թե­
մաներով.

1.Կարտոֆիլի մշակության տեխ­
նոլոգիան,  հողի ընտրությունը և նա­
խապատրաստումը, տնկանյութի նա­
խապատրաստումը, ցանքի նորման, 
խորությունը, բույսերի թիվը և ժամ­
կետները. կարտոֆիլի մշակությունը 
(կուլտիվացիա, բուկլից, քաղհան և 
սնուցումն եր), կարտոֆիլի ոռոգումը, 
կարտոֆիլի բերքահավաքը, սերմն ա­
դաշտում կատարվող լրացուցիչ աշխա­
տանքները, կարտոֆիլի պահպանումը 
բուժման, հովացման և ձմեռային շրջա­
նում.

2.Կարտոֆիլի հիվանդությունները 
և դրանց դեմ կիրառվող պայքարի մի­

ջոցառումն երը,   ֆիտոֆտորոզ,  
մակրոսպորիոզ, սովորական 
կամ անտինոմիցետային քոս, 
ռիզոկտոնիոզ կամ սև քոս, 
օղակաձև փտում,   կարտոֆիլի 
բակտերիալ սև ոտիկ, կարտո­
ֆիլի վիրուսային հիվանդութ­
յուններ.

3. Կարտոֆիլի վնասա­
տուները, դրանց դեմ պայքարի 
միջոցառումն երը, կոլորադյան 
բզեզի դեմ պայքարի միջոցա­
ռումն եր, լարաթրթուրի դեմ 

պայքարի միջոցառումն եր, վիրուսային 
հիվանդություններ փոխանցող լվիճնե­
րի, լվիկների և բզեզների դեմ պայքա­
րի միջոցառումն եր, հողաբնակ վնասա­
տուների դեմ պայքարի միջոցառումն եր:

Շահառուները դասընթացի գործ­
նական մասի ընթացքում այցելեցին 
կարտոֆիլի ցանքատարածություններ, 
ներկայացվեց և ցուցադրվեց վնասա­
տուների հայտնաբերումը, պայքարը 
դրանց դեմ: 

Երկօրյա դասընթացի վերջում վե­
րապատրաստվող ֆերմերները լրացրե­
ցին հետդասընթացային գնահատման 
հարցաթերթեր, դասընթացի վերաբեր­
յալ գոհունակության գնահատման թեր­
թիկներ: Դասընթացի մասնակիցներին 
բաժանվեցին Շիրակի ԳԱՄԿ-ի մասնա­
գետների կողմից կազմված ուշագրավ 
խորհրդատվական ու տեղեկատվական 
նյութերի փաթեթներ: Դասընթացի բո­
լոր մասնակիցներն իրենց գոհունա­
կությունը հայտնեցին վերապատրաստ­
ման կազմակերպման և անցկացման 
համար:

Դասընթացի մասնակիցների, ինչ­
պես նաև ստուգիչ խմբի կողմից լրաց­
ված բոլոր թերթիկների տվյալներն ամ­
փոփվելու են մշտադիտարկման և գնա­
հատման ցուցանիշների մեջ:

www.shirak-agro.am

Հանրապետությունում խաղողի մասսայական բերքահավաքի և մթերման 
աշխատանքները` մթերող կազմակերպությունների հետ պայմանավորվածութ­
յան համաձայն, կմեկնարկեն սեպտեմբերի 15-ից:

 Հաշվի առնելով, որ Արարատի մարզի` Պարույր Սևակ, Երասխ, Արմաշ և 
Սուրենավան համայնքներում խաղողի հասունացումն ավելի վաղ է տեղի ունե­
նում,  «Երասխի գինու գործարան» ՍՊԸ-ն օգոստոսի 26-ից նշված համայնքնե­
րից կսկսի մթերումն եր իրականացնել:

«Արմենիա Վայն» ՍՊԸ-ն շամպայնի արտադրության կազմակերպման 
նպատակով, օգոստոսի 25-ից որոշակի քանակությամբ միայն «կանգուն» տե­
սակի 18%-ից ոչ բարձր շաքարայնությամբ խաղողի մթերման աշխատանքներ 
է իրականացնում` գյուղացիական տնտեսությունների հետ նախապես կնքված 
պայմանագրերի շրջանակում:

***
Համաձայն ՀՀ ԱԻՆ հիդրոմետ ծառայության տեղեկատվության` հանրա­

պետությունում առաջիկա օրերին սպասվում են տեղումն եր:
 ՀՀ գյուղատնտեսության նախարարությունը խորհուրդ է տալիս հողօգտա­

գործողներին`  հացահատիկային մշակաբույսերի բերքի կորուստներից խուսա­
փելու համար, ձեռնարկել հնարավոր բոլոր միջոցները` արագացնելու բերքա­
հավաքի աշխատանքները:

Հայաստանի ազգային ագրարային համալսարա­
նի 2016-2017 ուստարվա առկա ուսուցման ընդունե­
լության արդյունքը հետևյալն է` 31 մասնագիտութ­
յունների գծով 936 ուսանող:

Գիտելիքի օրը, համալսարան ընդունված առա­
ջին կուրսեցիներն, ավանդույթի համաձայն, հավաք­
վել են համալսարանի գլխավոր մասնաշենքի բակում՝ 
ընդունելու շնորհավորանքներ ու բարեմաղթանքներ` 
ուսանողի կոչումը նվաճելու կապակցությամբ: Մի­
ջոցառումը սկսվեց ՀՀ պետական և ՀԱԱՀ հիմների 
հնչյունների ներքո: Բացման խոսք ասաց ՀԱԱՀ ու­

սումնական աշխատանքների գծով պրոռեկտոր Յու. 
Մարմարյանը: Այնուհետև ուսանողներին իր ուղերձը 
հղեց համալսարանի ռեկտոր Ա. Թարվերդյանը: Նա, 
շնորհավորելով առաջին կուրսեցիներին, հանգամա­
նորեն խոսեց բուհի անցած ուղու, ձեռքբերումների, 
բուհում ձևավորված ավանդույթների մասին: Անդրա­
դարձավ նաև համալսարանի՝ տեխնիկական հագեց­
վածությանը, ինչն այսօր խիստ կարևոր է` շուկայում 
մրցունակ կադրեր պատրաստելու առումով: §Դուք 
կատարել եք ճիշտ ընտրություն, պատահական չէ, որ 
առաջին կուրս ընդունվածների քանակով Ագրարային 
համալսարանը հանրապետության բուհերի շարքում 
երկրորդն է: Համալսարանում առկա են բոլոր անհ­
րաժեշտ պայմանները՝ պահանջված չափանիշներին 
համապատասխան լսարաններ ու լաբորատորիաներ, 
հարուստ գրադարան, նաև բարձրորակ մասնագետ­
ներ: Ձեզ մնում է միայն սովորել, կուտակել գիտելիք­
ների հարուստ պաշար, որպեսզի կարողանաք օգտ­
վել Ձեր առջև բացվող լայն հնարավորություններից: 
Խոսքը ուսումը Եվրոպական երկրներում և ԱՄՆ-ում 
շարունակելու մասին է: Այսօր էլ ունենք ուսանողներ, 
ովքեր սովորում են արտերկրի տարբեր համալսա­
րաններում: Այս ուսումնական տարվա շեմին անչափ 
ուրախալի լուր ստացանք Գերմանիայի Դաշնությու­
նից. հա­մալ­սա­րա­նի §Ագ­րար­մե­նեջ­մենթ¦ մաս­նա­գի
տությունը ստացավ միջազգային հավատարմագրում: 
Երկու տարի տևած գործընթացը համալսարանը փայ­
լուն եզրափակեց, և շուտով հավատարմագրման հա­
վաստագիրը բուհին կշնորհվի հանդիսավոր պայման­
ներում: Շատ կարևոր է այն հանգամանքը, որ դուք, 
այսօր արդեն դառնալով ուսանող, ունեք ապահո­
վագրված աշխատատեղ, քանի որ ագրարային ոլոր­
տը հանրապետության տնտեսության այն բնագա­
վառն է, որը բանիմաց մասնագետների կարիք ունի: 
Սիրելի առաջին կուրսեցիներ, համալսարանի ռեկտո­
րատի, կոլեկտիվի և ուսանողների անունից շնորհա­
վորում եմ Ձեզ՝ այս պայծառ օրվա կապակցությամբ 
և մաղթում նորանոր հաջողություններ և ձեռքբերում­
ներ¦,- իր ե­լույթն ա­վար­տեց պա­րոն Թար­վերդ­յա­նը: 
Այնուհետև հանդիսավոր արարողությունը շարունա­

կեց համալսարանի հոգաբարձուների խորհրդի նա­
խագահ Սամվել Սարգսյանը. §Լինել Հայաստանի 
ազգային ագրարային համալսարանի ուսանող, իրոք 
պատիվ է յուրաքանչյուրիդ համար: Շնորհավորում եմ 
առաջին կուրսեցիներին, մաղթում հարթ ու հստակ 
ճանապարհ ուսումնառության ընթացքում, նաև շնոր­
հավորում եմ համալսարանի ողջ կոլեկտիվին, որին 
վստահված է մեր երկրի ամենամեծ կապիտալի՝ երի­
տասարդ սերնդի կրթության ու դաստիարակության 
պա­տաս­խա­նա­տու գոր­ծը¦:

Առաջին կուրսեցիներին շնորհավորանքներ և բա­
րեմաղթանքներ հղեց նաև հանրապետության Քաղ­
ծառայության խորհրդի նախագահ, համալսարանի 
Ագրոբիզնեսի կազմակերպման ամբիոնի դոցենտ, 
ՀԱԱՀ շրջանավարտների միության նախագահ Ման­
վել Բադալյանը. §Սիրելի առաջին կուրսեցիներ, դուք 
արդեն կատարել եք Ձեր կյանքի ամենակարևոր քայ­
լերից մեկը՝ նվաճելով Ագրարային համալսարանի ու­
սանող լինելու բարձր պատիվը: Ձեզ մնում է կենտրո­
նացնել Ձեր բոլոր հնարավորությունները որպես լավ 
ու պահանջված մասնագետ կայանալու համար: Մի 
մոռացեք, որ այսօր խիստ կարևոր է բարձր որակավո­
րում ունեցող մասնագետ լինելը, քանզի այդպիսիննե­
րի պա­հան­ջար­կը միշտ էլ առ­կա է¦:

Համալսարանի ուսումնական աշխատանքների 
գծով պրոռեկտոր Յու. Մարմարյանը, հիշեցնելով ազ­
գի նվիրյալի՝ Խրիմյան Հայրիկի՝ §Բոլոր գիտություն­
նե­րի մայ­րը երկ­րա­գոր­ծութ­յունն է¦ խոս­քը, ող­ջույ­նի 
համար ձայնը տվեց Ընդհանուր երկրագործության 
ամբիոնի վարիչ, պրոֆեսոր Ռուզաննա Մանուկյանին: 
Տիկին Մանուկյանն իր շնորհավորանքներն ուղղեց 
ինչպես առաջին կուրսեցիներին, այնպես էլ նրանց 
ծնողներին, ովքեր, բնականաբար, այս պահին իրենց 
զավակների հետ միասին ամենամեծ ուրախությունն 
ու բերկրանքն են ապրում: Նա նաև հորդորեց ծնողնե­
րին՝ հետևողական լինել իրենց զավակների դասերի 
հաճախումներին, սերտ կապի մեջ լինել համալսարա­
նի դեկանատների, ամբիոնների հետ, ինչի համար հա­
մալսարանը միայն շնորհակալ կլինի:

Առաջին կուրսեցիներին ուսանող դառնալու և Գի­
տելիքի օրվա կապակցությամբ, շնորհավորանքներ 
հղեց Ագրոնոմիական ֆակուլտետի 5-րդ կուրսի ու­
սանողուհի Վարդուհի Գևորգյանը, ով իր կրտսեր բա­
րեկամներին կոչ արեց ուսումնառության ընթացքում 
լինել ակտիվ և սերտորեն համագործակցել ուսանո­
ղական խորհրդի հետ: Առաջին կուրսեցիների անու­
նից երախտագիտության խոսք ասաց Ագրոբիզնեսի 
և շուկայաբանության ֆակուլտետ բարձր միավորնե­
րով ընդունված Քրիստինե Ալոյանը, ում ելույթն ան­
չափ հուզումնալից էր. §Այսօր միախառնված են իմ 
հուզմունքն ու հպարտությունը, իրականացել է իմ 
նվիրական երազանքը, և ես ուսանող եմ: Հայաստա­
նի ազգային ագրարային համալսարանն արտերկ­
րում բարձր վարկանիշ ունի: Համոզված եմ, որ ոտք 
եմ դնում մի աստիճանի, որտեղից պիտի սկսվի ճա­
նապարհ` դեպի գիտության բարձունքներ: Սիրելի 
համակուրսեցիներ և համալսարանի առաջին կուր­
սեցիներ, քայլենք հարթ, շիտակ ու ամուր ճանապար­
հով¦: Ք­րիս­տի­նե Ա­լո­յա­նին հա­մալ­սա­րա­նի ա­վար­տա
կան կուրսի ուսանողները հանձնեցին ուսանողական 
տոմս ու ստուգման գրքույկ՝ խորհրդանշելով նոր 
հերթափոխի մեկնարկը:

Թող բարի լինի Ձեր երթը համալսարան:

Գյուղատնտեսական նշանակության արդ
յունաբերական համալիրներում, ֆերմերային 
տնտեսություններում, թռչնանոցներում, կաթի և 
մսի վերամշակման արտադրամասերում և այլուր, 
կենսագործունեության սանիտարահիգիենիկ 
բարձր մակարդակի ապահովումն առաջնահերթ 
խնդիրներից է: Արդեն շուրջ 15 տարի է, ինչ այս 
ուղղությամբ իր գործունեությունն է իրականաց
նում «Հակահամաճարակային արշավախումբ» 
ՍՊԸ-ն: Ներկայացնում ենք Ագրոլրատու թերթի  
հարցազրույցը` ընկերության հիմն ադիր-տնօրեն 
Աշոտ Սահակյանի հետ:

- Պրն Սահակյան, միջատներից և կրծողներից 

զերծ մնալու, ինչպես նաև առողջ սնունդ ունենալու 
նպատակով, ինչպիսի՞ ծառայություններ է իրականաց
նում Ձեր ընկերությունը:

- Իրականացնում ենք անասնաբուժասանիտա­
րական փորձաքննություն, դեզինսեկցիա (միջատա­
զերծում, թաց ախտահանում), դեզինֆեկցիա (վարա­
կազերծում, ֆումիգացիա կամ ինչպես ընդունված է 
ասել՝ ծխեցում), դեռատիզացիա (վերջինս՝ պայքարն է 
կրծողների դեմ): Անդրադառնալով անասնաբուժասա­
նիտարական փորձաքննությանը` ցանկալի է նշել, որ 
այդ նպատակով ունենք պետական հավատարմագր­
ված լաբորատորիա, որտեղ իրականացնում ենք կեն­
դանական ծագման մթերքի և հումքի անասնաբուժա­
սանիտարական փորձաքննություն՝ սնունդ արտադ­
րող, վերամշակող, պահպանող, առաքող և մատու­
ցող կազմակերպություններում՝ ապահովելով առողջ 
սնունդ: Համագործակցում ենք նաև սնունդ ներկրող 
ընկերությունների, ինչպես նաև սնկանոցների և ջեր­
մոցների հետ: Անմասն չեն մնում նաև քաղցրավենիք­
ներ արտադրող ընկերությունները:

- Պայքարի միջոցառումն եր կատարելու նպատա
կով, հիմն ականում ի՞նչ պատրաստուկներ եք օգտա
գործում:

- Օգտագործում ենք համաշխարհային հռչակ ու­
նեցող և բնապահպանորեն անվտանգ գերմանական 
«Դետիա Դեգեշ», «Բայեր», շվեյցարական «Նովոար­
տիս», «Սինգենտա», ամերիկյան «էՖՄ.Ս», «Դյուպոն», 
ֆրանսիական «Անիոս», ճապոնական «Սումիտիոն», 
ռուսական «Ալինա Նովա» և այլ ընկերությունների 
պատրաստուկները: Կուզենայի առանձնահատուկ 
նշել, որ աշխատանքներն իրականացվում են մեր ըն­
կերության բարձրակարգ և երկարամյա փորձ ունե­
ցող մասնագետների կողմից, սեղմ ժամկետներում և 
բարձր որակով: 

- Բնականաբար, հարց է առաջանում, իսկ ինչպի
սի՞ն են հակահամաճարակային և այլ ծառայություննե
րի գները:

- Ծառայությունների գներն, ինչ խոսք, բավա­
կանին մատչելի են: Հիշեցնեմ նաև, որ համաձայն 
միջազգային վիճակագրության, վնասատուների դեմ 
պայքարում ներդրված մեկ դոլարն ապահովում է հա­
զարների եկամուտ: Պայքարը կենցաղային, ամբարա­
յին վնասատուների, կարիճների, խավարասերների և 
այլ միջատների և կրծողների դեմ՝ չի կարող դրական 
ազդեցություն չունենալ տնտեսության վրա: Լրացու­
ցիչ կուզենայի հիշեցնել, որ մեր կողմից կատարվում 
են նաև փայտանյութի միջատազերծում, բրդի, բամ­
բակի, մորթու, կաշվե ու դրանցից պատրաստված ար­
տադրանքի ծխեցում: Ցանկացած գործում կարևորը 
վստահությունն է, որից և սկսվում է առաջին քայլը:

Մենք նվաճել ենք մեր գործընկերների վստա­
հությունն ու համակրանքը, որին հասել ենք համատեղ 
երկարամյա ու նվիրված աշխատանքի արդյունքում:

Նելլի Սահակյան

Արարատի մարզում սկսվել են խաղողի մթերումները
Օգոստոսի 29-ին Արարատի մարզում սկսվեց խաղողի մթերումն երի գործընթացը: 
Քանի որ մարզի նախալեռնային գոտիների 4 հա­

մայնքներում խաղողն ավելի վաղ է հասունանում, հան­
րապետությունում առաջինը մթերման աշխատանքները 
սկսեց Երասխի գինու գործարանի Արալեզի մասնաճյուղը:

Այդ կապակցությամբ ՀՀ Արարատի մարզպետ Ռու­
բիկ Ավրահամյանն այցելել էր գինու գործարան, ծանոթա­
ցել աշխատանքների ընթացքին, տնօրեն Ռազմիկ Թևան­
յանի հետ միասին զրուցել խաղողագործների հետ:

Մարզպետը շնորհակալություն է հայտնել Ռ. Թևան­
յանին՝ հատկապես սահմանամերձ համայնքների բնա­
կիչներին այս շրջանում ընդառաջելու ու մթերումը շուտ 
սկսելու համար: Ռ.Աբրահամյանը հորդորել է շարունակել 
աշխատանքները: Գործարանի տնօրենն իր հերթին առա­
ջարկություններ է արել` մթերման ածխատանքների կազմակերպման բարելավման ուղղությամբ:

Օգոստոսի 31–ի դրությամբ մարզի Արմաշ, Սուրենավան, Երասխ և Պ. Սևակ համայնքների խաղողագործնե­
րից արդեն մթերվել է 150 տ խաղող, աշխատանքներն ընթանում են ողջ ծավալով:

www. ararat.mtad.am

ՀՀ Սյունիքի մարզի «Գորայք հա
մայնքի արոտօգտագործողների միա
վորում» սպառողական կոոպերատիվը 
ձևավորվել է 2011թ.-ին՝ 88 անդամն ե
րով: Նախագահ Վահան Աբգարյանի 
կարծիքով, կոոպերատիվի անդամն ե
րին միավորեց արոտավայրերն արդ
յունավետ օգտագործելու հնարավո
րությունը, ինչը և նպաստեց տնտե
սությունների շահութաբերության 
բարձրացմանը: 

«Գրավիչ էր նաև այն հանգաման­
քը, որ ջրարբիացվելու էին արոտավայ­
րերը: Այժմ արդեն տեղադրվել է 4 խմոց` 
լիովին լուծելով կենդանիների ջրապա­
հովվածության խնդիրը: Դա նպաստել է 
կաթնատվության բարձրացմանը: Բացի 

այդ, հեռագնա արոտավայրերում կեն­
դանիների համար կառուցվել են ամա­
ռային կացարաններ, իսկ անասնա­
պահների համար՝ հովվատներ»,- անդ­
րադառնալով կոոպերատիվի ստեղծման 
ակունքներին՝ վերհիշում է կոոպերատի­
վի նախագահը:

Ունեն 14700 հա արոտավայրեր, 
որոնք գտնվում են 1-ից 25 կմ հեռավո­
րության վրա: Մինչև կոոպերատիվի 
ձևավորումը, դրանք օգտագործվում 
էին մասնակիորեն, չկար կենդանինե­
րի արածեցման կայուն սանդղակ: Այժմ 
փոխվել է պատկերը, կազմակերպվել է 
արոտավայրերի հերթափոխային արա­
ծեցում: Արդյունքում՝ բարձրացել է արո­
տավայրերի օգտագործման արդյունա­
վետությունը, ավելացել՝ կենդանիների 
մթերատվությունը: Իսկ կոոպերատիվի 
մեքենատրակտորային հավաքականը 
համալրվել է ժամանակակից գյուղտեխ­
նիկայով: Կոոպերատիվին հատկացվել 
է 1 հատ MTЗ-82 «Բելառուս» մակնիշի 
տրակտոր՝ իր կցորդիչ սարքավորում­
ներով (շարքացան, կուլտիվատոր, փոց­
խեր, հակավորող սարք և այլն): Գյուղում 
առկա անասնագլխաքանակի համար  
անհրաժեշտ քանակությամբ անասնա­
կերի ապահովման նպատակով, կոո­
պերատիվը վարձակալել է 20 հա հողա­
տարածք, որը դրվել է կորնգանի ցանքի 
տակ: «Նախորդ տարի հա-ից ստացվել 
է 60 ց կորնգան: Երաշտ տարի էր, խո­
տի բերք գրեթե չկար: Կորնգանի բարձր 
բերքի ստացումը ուղղակի փրկություն 
էր ֆերմերային տնտեսությունների հա­
մար, քանի որ վերջիններս ապահովվե­
ցին անասնակերով: Այս տարի նույնպես 
ստացվում է կորնգանի բարձր բերք»,-
նշում է կոոպերատիվի նախագահը:

Ամռան  այս ամիսներին կաթը, 1 լ՝ 
120 դրամով, հանձնում են «Բորիսովկա» 
ՍՊԸ-ին, որի հետ արդեն ձևավորվել է 
երկարամյա կայացած համագործակ­
ցություն: 

Կոոպերատիվի նախագահի տեղե­
կացմամբ, առավելություններից մեկն էլ 

ծառայությունների մատչելիությունն է, 
այսպես՝ օրինակ, կոոպերատիվի տրակ­
տորով 1 հա վարը կատարում են 9000, 
իսկ մասնավորի տեխնիկայով՝ 15000 
դրամով: Կոոպերատիվի կողմից խոտի 
1 հակը հակավորվում է 40, իսկ մասնա­
վորի դեպքում՝ 50 դրամով: Նկատելի 
է, որ ծառայությունների գների մատչե­
լիությունը նպաստում է կոոպերատիվի 
անդամն երի արտադրանքի ինքնարժե­
քի իջեցմանը, ինչի շնորհիվ թեթևանում 
է իրացման գործընթացը:

«Գյուղում առկա է շուրջ 3500 հա 
վարելահող: Կոոպերատիվի անդամ­
ներով որոշում ենք կայացրել բոլոր հո­
ղատարածքներն օգտագործել արդյու­
նավետորեն: Ընթացիկ տարում ցանել 

ենք 7 հա հաճար, որը 
բավականին բարձր բերք 
է ապահովում և ունի մեծ 
պահանջարկ»,- հավելում 
է Վահան Աբգարյանը: Ի 
դեպ, կոոպերատիվի նա­
խագահը նույնպես վարում 
է ֆերմերային տնտեսութ­
յուն: Դեռևս 2000 թ.-ին 
Մոսկվայից վերադառնա­
լով հայրենի գյուղ` ան­
միջապես ձեռնամուխ է 
եղել անասնաբուծական 
օրինակելի տնտեսության 
հիմն ադրմանը: «Հայրե­
նիքի կարոտն ինձ վերա­
դարձրեց գյուղ: Տավարա­
բուծության զարգացման 
նպատակով կառուցեցի 

տիպային անասնագոմ, այնուհետև ձեռք 
բերեցի բարձր մթերատու տոհմային 
կենդանիներ: Տարեցտարի ավելացրե­
ցի անասնագլխաքանակը, այժմ արդեն 
խոշոր եղջերովորների թիվը հասնում  է 
60-ի»,- վերհիշում է Վահան Աբգարյա­
նը: Նրա օրինակին հետևելով՝ գյուղում 
նոր տնտեսություններ ձևավորվեցին:

Կոոպերատիվում կենդանիների 
զուգավորումը կատարվում է արհես­
տական սերմն ավորման ճանապարհով, 
ինչի շնորհիվ բարելավվել են տոհմային 
հատկանիշները: 

Բուծվում են նաև մսատու կենդանի­
ներ, արտադրվում է մեծ քանակությամբ 
բարձրորակ միս: Վահան Աբգարյանի 
համոզմամբ, գյուղում ստեղծվել են բոլոր 
անհրաժեշտ պայմանները` անասնաբու­
ծության զարգացման համար: Կոոպե­
րատիվի անդամն երի մոտ առկա միայն 
կթու կովերի գլխաքանակը հասնում է 
930-ի, հորթերինը՝ 1200-ի (շարունակում 
է ավելանալ), մանր եղջերավոր կենդա­
նիներինը՝ 1200 գլխի: Առայժմ ունեն նոր 
կոմբայնի և խոտհնձիչի ձեռք բերման 
անհրաժեշտություն:

«Ամեն ինչ արվում է, որպեսզի բա­
րելավվի գյուղական ազգաբնակչութ­
յան կյանքի որակը: Ես կողմն ակից եմ 
դրական փոփոխություններին, ինչին 
և ձեռնամուխ ենք եղել կոոպերատիվի 
անդամն երի հետ միասին: «Ապագան 
սկսվում է այսօր»` այս կարգախոսով 
է իր աշխատանքային օրը սկսում կոո­
պերատիվի յուրաքանչյուր անդամ, քա­
նի որ այսօրվա լավ աշխատանքով է 
ապահովված վաղվա հաջողությունը»,- 
իր խոհերն է կիսում Վահան Աբգարյա­
նը: Նրա կարծիքով, գյուղի մտահոգող 
խնդիրներից մեկը երիտասարդությանը 
գյուղատնտեսական աշխատանքներում 
ներգրավելն է, ինչին կարելի է հասնել 
տնտեսությունների եկամտաբերութ­
յունը բարձրացնելու արդյունքում: Իսկ 
դրան հասնելու համար սեր, նվիրվա­
ծություն ու համառ պայքար է հարկա­
վոր:

Օլյա Սարդարյանը ծննդով Իջևա
նի Լուսաձոր գյուղից է: Ավարտելով 
մանկավարժական ինստիտուտը` եր
կար տարիներ աշխատել է մասնագի
տությամբ: Այնուհետև, կենսաթոշակի 
անցնելուց հետո, սկսել է իրականաց
նել բազմաճյուղ գյուղատնտեսական 
գործունեություն, որոնցով զբաղվում է 
մինչ օրս:

Տիկին Օլյան ամուսնանալուց հետո 
բնակվել է Երևանում, դեռևս 90-ական 
թթ.-ին ամուսնու հետ որոշում են կա­
յացնում ՀՀ Կոտայքի մարզի Ձորաղբ­
յուր համայնքում հողատարածք ձեռք 
բերել, հիմն ել այգի: Այդ նպատակով 
գնել են անմշակ հողատարածք, մաքրել 
քարերից ու աղբից: Երկարատև, ծանր 
ու դժվարին աշխատանքից հետո, հիմ­
նել այգի, որտեղ տնկել են բազմապիսի 
ծառատեսակներ՝ խնձորենի, տանձե­
նի, սալորենի, ծիրանենի և այլն: Տի­
կին Օլյայի համար այգեգործությունը 
դարձավ սիրելի զբաղմունք, ճաշակե­
լով աշխատանքի քաղցր պտուղները՝ 
ընդլայնեց տնտեսությունը: Բերքի տակ 
անցնելուց հետո սկսեցին վաճառել այ­
գու բերքը.  տիկին Օլյան միաժամա­
նակ զբաղվում էր չրագործությամբ, 
տնտեսելով ստացված փոքր եկամուտ­
ները` այգու մի հատվածում տուն կա­
ռուցեցին: Պրպտուն միտք ունեցող 
գործարար կինն անընդհատ մտորում 
էր գյուղատնտեսական նոր ծրագրերի 
մասին, այնուհետև մտահղացումն երն 
իրականություն էր դարձնում: «Կարճ 
ժամանակ անց համոզվեցի, որ գյու­
ղատնտեսությամբ զբաղվելով կարող 
եմ հոգալ ընտանիքիս հոգսերը: Դա 
ինձ ավելի էր ոգևորում՝ նոր ծրագրերի 
իրականացման գործընթացում: Գնելով 
ճտահանման սարք՝ սկսեցի զբաղվել 
նաև ճտերի արտադրությամբ, միա­
ժամանակ հիմն եցի թռչնաբուծական 
և ճագարաբուծական փոքրիկ տնտե­
սություններ, գրավիչ էր նաև մեղվաբու­
ծությունը, որով զբաղվում եմ մինչ օրս: 
Իմ ընտանիքը սնվում է էկոլոգիապես 
մաքուր սննդամթերքով, ինչը շատ եմ 
կարևորում»,- հիացմունքով պատմում է 
կին գործարարը:

Երեք երեխաների մայր է տիկին Օլ­
յան, ունի մեկ որդի և երկու դուստր: Որ­
դին ավարտել է ճարտարագիտական 
համալսարանը, նա Արցախյան պատե­
րազմի ազատամարտիկ է: Ներկայումս 
զբաղվում է անասնաբուծությամբ, բու­
ծում է խոշոր եղջերավոր կենդանիներ 
և խոզեր: Սերը գյուղատնտեսության 

նկատմամբ փոխանցվել է մորից: Տի­
կին Օլյան վեց թոռան տատիկ է: Իր 
յուրահատուկ աշխատասիրությունը նա 
փոխանցել է նաև թոռներին՝ սեփական 
օրինակով նրանց մեջ սերմանելով սերը 
հողի, հայրենիքի, ընտանիքի և ծնողնե­
րի նկատմամբ: «Հողագործությունն իմ 
տարերքն է: Տնամերձ հողատարածք­
ներն ամբողջությամբ դնում եմ բանջա­
րեղենի ցանքի տակ, առայժմ՝ հիմն ա­
կանում իմ ընտանիքի պահանջարկը 
բավարարելու նպատակով: Հիմն ել եմ 
տարբեր պտղատեսակների տնկարա­
նային տնտեսություն, կազմակերպել եմ 
պատվաստակալների արտադրություն: 
Որպես նորարարություն, արտադրում 
եմ նաև գաճաճ և միջահասակ ծառա­
տեսակների տնկիներ»,- պատմում է 
տիկին Օլյան:

Գյուղատնտեսական աշխատանք­
ներին սիրով իրենց մասնակցությունն 
են ցուցաբերում ընտանիքի բոլոր ան­
դամն երը: Ձևավորվել է ընտանեկան 
ֆերմերության լավագույն օրինակ: Ծա­
նոթանալով այս տնտեսության գոր­
ծունեությանը` համոզվում ես, որ սի­
րով արված ամեն գործ հաջող սկիզբ 
և ավարտ է ունենում, իսկ արդյունքն 
ակնհայտ է: Այս տնտեսությունում ար­
տադրվում է բացառապես բնապահպա­
նորեն մաքուր սննդամթերք, և քանի որ 
հողը սնուցվում  է միայն կենսահումու­
սով,  ստացվում է առատ ու որակյալ 
բերք: «Հայ կինը գեղեցիկ է իր աշխա­
տանքով, իր ընտանիքով, իր զավակ­
ներով ու գերդաստանով, իր հայրենի 
հողի վրա ապրելով: Ես գերադասում եմ 
ունենալ թեկուզ համեստ վաստակ, սա­
կայն լինել իմ հայրենիքում, զգալով, որ 
ոտքիս տակ հայրենի հողն է»,-համոզ­
ված ասում է հայրենասեր կինը: Եվ այդ 
հայրենասիրության արդյունքն է, որ 
գործարար կինն այսօր ունի կայացած 
տնտեսություն:

«Հայկական ընտանիքն ամուր է 
կնոջ շնորհիվ: Հայ կինը պետք է նվիր­
ված լինի ընտանիքին: Նախ պետք է 
լինել սիրված կին, այնուհետև՝ սիրված 
մայր, իսկ վերջում՝ սիրված տատիկ: 
Իսկ եթե սիրված ես, ինքդ էլ աշխատում 
ես օգտակար լինել ուրիշներին»,- եզրա­
հանգում է ընտանիքի մայրը: Արտադր­
ված սննդամթերքը նույնիսկ շուկա չի 
հասնում, ունեն մշտական հաճախորդ­
ներ, ովքեր այն գնում են անմիջապես 
տնտեսությունից: Իսկ հաջողություննե­
րի գրավականն աշխատասիրությունն 
է: Տիկին Օլյան ամեն առավոտ արթնա­
նում է լույսը դեռ չբացված: Սկսած ժամը 
5-ից՝ նա արդեն այգում է, իր ամենօրյա 
աշխատանքներն է կատարում:

Զարմանալի չթվա, նա վաղ է արթ­
նանում նաև ձմռան ամիսներին, քանի 
որ այդ ժամանակ էլ պատրաստում է 
ազգային յուրահատուկ քաղցրավենիք­
ները: Հատկապես շատ է սիրում սու­
ջուխ պատրաստել: Բոլոր աշխատանք­
ներն ընթանում են կազմակերպված, 
քանի որ ամեն ինչ ծրագրում է նախա­
պես.  հետևողական ու պահանջկոտ է 
իր նկատմամբ:

Նրա սիրած զբաղմունքներից մեկն 
էլ հայկական խոհանոցն է, տարիներ 
առաջ պատրաստած ղափամայի հա­
մար նույնիսկ մրցանակ էր շահել: Մշա­
կել է նաև հայկական ճաշատեսակների 
ու աղցանների իր բաղադրատոմսերը: 
Իսկ գյուղատնտեսության մեջ այնքան է 
խորացել, որ անգամ մասնագիտական 
խորհուրդներ է տալիս հարևաններին: 
«Եթե մարդիկ զգում են քո օգնության 
կարիքը, ուրեմն՝ ճիշտ ես ապրել…»,- 
ասում է տիկին Օլյան:

Էջի նյութերը` Նելլի Սահակյանի

ԼՈԼԻԿԻ ՀԻՎԱՆԴՈՒԹՅՈՒՆՆԵՐԸ  ԵՎ ՊԱՅՔԱՐԻ 
ՄԻՋՈՑԱՌՈՒՄՆԵՐԸ

Ուսումն ական տարվա մեկնարկի շեմին 
անչափ ուրախալի լուր ստացվեց Գերմանիա
յի Դաշնությունից: ՀԱԱՀ «Ագրարմենեջմենթ» 
մասնագիտությունը ստացել է միջազգային 
հավատարմագրում:

Հետխորհրդային երկրներից՝ ՌԴ, Ուկրաինա, 
Ղրղզստան, Ղազախստան, 12 առաջատար ագրա­
րային բուհ, համատեղեցին ջանքերը` նշված մաս­
նագիտության գծով միջազգային հավատարմագ­
րում ստանալու նպատակով:

Հայաստանի ազգային ագրարային համալսա­
րանն ի սկզբանե (1999 թ.-ից) այս ծրագրի ռահվի­
րաներից էր: ԳԴ կրթության որակի վերահսկման և 
հավատարմագրման ինստիտուտի (ACQUIN) փոր­
ձագիտական խումբը, որում ընդգրկված են եվրո­
պական 9 առաջատար համալսարանների ներկա­
յացուցիչներ, երկու տարվա ընթացքում, եվրոպա­
կան հավատարմագրման չափորոշիչներին խիստ 
համապատասխան, հանգամանորեն ուսումն ա­
սիրել է անհրաժեշտ փաստաթղթերի ողջ փաթե­
թը, ուսումն ական գործընթացի կազմակերպման 
որակը, մագիստրանտների և շրջանավարտների 
ատեստավորման արդյունքները, կայացրել է շատ 
կարևոր որոշում. «Ագրարային մենեջմենթ» միջազ­
գային մագիստրոսական ծրագիրը ՀԱԱՀ-ում կազ­
մակերպված է բարձր մակարդակով: 

Համալսարանում առկա են որակի հսկման և 
ապահովման գործիքները, որոնք հնարավորութ­
յուն են ընձեռում ծրագրի հետագա համակարգված 
զարգացման համար: Հետևաբար, ծրագրի հետա­
գա զարգացումը կասկածի տեղիք չի տալիս»,- աս­
ված է ACQUIN հավատարմագրող գործակալության 
զեկույցում:

Մասնակից բոլոր համալսարանների համե­
մատական գնահատման արդյունքում, ՀԱԱՀ-ն է, 
որ ոչ մի դիտողություն չի ստացել: Անշուշտ, սա 
պատիվ է բերում ոչ միայն Ագրարային համալսա­
րանին, այլև կարևոր որակական ցուցանիշ է ողջ 
հանրապետության կրթական ոլորտի համար: Հա­
վատարմագրման հավաստագիրը բուհին կշնորհվի 
մոտ օրերս, հանդիսավոր պայմաններում:

ՀԱԱՀ ռեկտոր, ՀՀ ԳԱԱ իսկական անդամ, ՀՀ 
գիտության վաստակավոր գործիչ Արշալույս Թար­
վերդյանը տարիների՝ նախադեպը չունեցող աշ­
խատանքն այսպես բնորոշեց. «Սա Հայաստանի 
ազգային ագրարային համալսարանի վերջին տա­
րիների ամենանշանակալից ձեռքբերումն է, համա­
գործակցության լավ օրինակ, որը մեկ անգամ ևս 
վկայում է, որ գիտությունն ու կրթությունը չեն կա­
րող սահմաններ ունենալ»:

www.anau.am

Հանրապետությունում մշակվող բանջարանոցային մշակաբույսերի շարքում լոլիկն  առաջատար տեղ է 
գրավում: Առաջատար լինելով հանդերձ, շատ հաճախ, վարակվում է մի շարք  հիվանդություններով և վնա­
սատուներով: Արդյունքում, բույսերը վաղաժամ չորանում են, պտուղները փտում, բերքատվությունը` նվա­
զում: Բերքատվության վրա բացասաբար են ազդում նաև մոլախոտերը, որոնք բակտերիալ վիրուսային և 
ֆիտոպլազմային հիվանդությունների փոխանցող են, միջատների ռեզերվատորներ, ինչպիսին պատատուկն 
է: Հետևաբար, լոլիկի բարձր և որակյալ բերքատվության համար առաջնահերթ է ոչ միայն առաջավոր ագրո­
տեխնիկայի, այլ նաև` վնասակար օրգանիզմների դեմ պայքարի ճիշտ տեխնոլոգիաների կիրառումը:

Հարկ է ուսումնասիրել լոլիկի հիմնական վնասատուների և հիվանդությունների զարգացման դինամի­
կան, ճշտել պայքարի արդյունավետ ժամկետները, ընտրել և  կիրառել շրջակա միջավայրի համար սակավ 
թունունակ պատրաստուկներ: Բերքատվության բարձրացման գործում առաջնային է համարվում սորտերի 
գենետիկական դիմացկունության ուսումնասիրությունը` վնասատուների և հիվանդությունների նկատմամբ:

Լոլիկի բերքատվության վրա բացասական է ազդում գագաթնային փտումը - վնասում է դեռահաս, կանաչ 
և հասուն պտուղներին: Հիվանդության հատկանիշը`  պտղի գագաթին գոյանում են մոխրագույն, գորշ, չոր ու 
տափակ բծեր: Վնասված հյուսվածքները չորանում են ու գորշանում, ընկնում է պտղի արտադրական տեսքը: 
Առանձնապես շատ են տուժում բույսի ստորին պտուղները: 

Հիմնական պատճառը ջրի անբավարարությունն է, հատկապես` պտղա­
կալման փուլում: Մեկ այլ պատճառը՝ բույսի կողմից կալցիումի թույլ ըն­
կալումն է: Դա պայմանավորված է կամ հողում կալցիումի պակասով, կամ 
սննդանյութերի հարաբերության խախտումով: Միակողմանի ազոտական 
պարարտացումը նպաստում է վեգետատիվ օրգանների աճմանը, հետևա­
բար մեծանում է ջրի պահանջը բույսի կողմից, որն էլ արտահայտվում է գա­
գաթնային հյուսվածքների փտումով: Այս դեպքում տերևները խլում են ջուր 
նաև պտղից: Մյուս պատճառներից է հողում մեծ քանակությամբ աղերի առ­
կայությունը:

Գագաթնային փտումը պայմանավորված է ոչ միայն ֆիզիոլոգիական (ոչ 
ինֆեկցիոն պատճառներով), այլ նաև` վարակի հետևանքով, որի հարուցիչ­
ներն են` սնկերն ու բակտերիաները:

Բակտերիաների առկայության դեպքում, արտաքին նշանները տարբերվում են նրանով, որ այս դեպքում 
գագաթի բծավորությունները ոչ թե չոր են, կնճռոտված, այլ` թաց տեսքով:
Պայքարի միջոցառումներ.    

••  Սիստեմատիկ և հավասարաչափ   ջրում`   հատկապես   պտուղների   հասունացման շրջանում: 
•• Պետք է կատարել սրսկումներ կալցիումական սելիտրայով` օգտագործելով    0.5%-ոց լուծույթ, ինչպես 

նաև կալցիումական սելիտրայով (0,5տ/հա) կամ սրսկում  0,3-0,4% կալցիումի քլորիդով կամ կալցիումական 
սելիտրայով` 5-10 գ` 10 լ ջրում՝  10 մ2`     0,5 լ հաշվով: 

Անալիզ - Կալցիումի քանակությունը բույսի մեջ պետք է լինի 0,2 %: Հաջորդ վնասակար երևույթներից է 
պտուղների ճաքճքվածությունը (փակ գրունտում չի լինում) առաջանում է կանաչ և հասուն պտուղների վրա` 
գցելով նրանց ապրանքային տեսքը: Պտղի ճաքճքված տեղերից ներս են թափանցում մի շարք սապրոֆիտ 
բակտերիաներ և սնկեր, որոնք էլ իրենց հերթին առաջացնում են պտղի փտում: Ճաքճքվածությունը համա­
տարած բնույթ է կրում, երբ երկարատև երաշտին հաջորդում է առատ ոռոգումը: Տարվող պայքարի միջոցա­
ռումներից է՝  կիրառել նորմալ ջրման ռեժիմ, սորտերի ճիշտ ընտրություն:

Բակտերիալ քաղցկեղ - չափազանց վնասակար է, կարող է առաջացնել 
բերքի 40-96 % կորուստ: Ախտանշանները` սովորաբար հիվանդությունն ար­
տահայտվում է ծաղկման փուլում՝ թառամումների և նեկրոզների տեսքով: 
Թառամումը կարող է լինել միակողմանի, այսինքն ընդգրկել բույսի առանձին 
շիվերը: Սովորաբար այն  սկսվում է ստորին տերևներից, որոնք դեղնում են և 
ոլորվում ներքև, այնուհետև աստիճանսբար թառամումը տարածվում է դեպի 
բույսի վերին մասը: Ցողունի վրա առաջանում են օդային (հավելյալ) արմատ­
ներ, մուգ զոլավոր գծեր և ճաքեր:

Նեկրոզները - առաջանում են բույսի տարբեր մասերում (տերև, ցողուն, 
պտղակոթ, տերևակոթ): Հաճախ հիվանդությունը հանդիպում է ցողունի մի­
ջուկի նեկրոզ կամ ցողունային փչվածություն հիվանդության հետ մեկտեղ, որի հիմնական ախտանշանը ցո­
ղունի սնամեջությունն է:

Բակտերիալ սնամեջություն:
Ախտանշանները` առաջին հերթին ախտահարվում են տերևները, որոնց վրա առաջանում են կլոր բծեր՝ 

դեղնաշագանակագույն մինչև մուգ շագանակագույն, գրեթե գորշ: Բծերը ուռուցիկ են, դեղնականաչ եզ­
րագծով: Հետագայում բծերը տարածվում են ամբողջ տերևի մակերեսով,  առաջացնելով  նեկրոզներ:  Ախ­
տահարվում են  նաև տերևակոթերը և ցողունները: Պտուղների վրա գոյանում են մանր սև, ուռուցիկ բծեր, 
որոնց հարող պտղի մասերն աչքի են ընկնում մուգ կանաչ գունավորումով: Հիվանդությունն արտահայտվում 
է պտուղների կանաչ հասունացման փուլում:

Բակտերիալ քաղցկեղը և բակտերիալ բծավորություն հիվանդությունները տարածվում են սերմերով, ինչը 
կարող է պատճառ դառնալ վերջին տարիներին հանդիպող զանգվածային տարածման: Հիվանդությունների 
տարածմանը նպաստում են բարձր խոնավությունը և ջերմաստիճանային տատանումները:
Պայքարի միջոցառումներ

Բակտերիալ հիվանդությունների	 դեմ պետք է  պայքարել   պղինձ պա­
րունակող պատրաստուկներով և դադարեցնել բերքահավաքից 30 օր առաջ: 
Անհրաժեշտ է այն կիրառել հիվանդության առաջին նշաններն ի հայտ գալուն 
պես և կրկնել 10 օր ընդմիջումներով, երբ բակտերիալ բծավորության համար 
գերիշխում են տաք և խոնավ պայմաններ:

Պղինձն ինքնին կանխարգելիչ միջոց է և պետք է կիրառվի վարակի 
հայտնվելուց առաջ, այն պակաս արդյունավետ է արդեն վարակված բույսի 
բուժման համար: Խորհուրդ է տրվում բուժման հետևյալ եղանակները՝

1.Պղնձի հիդրօքսիդ` 4կգ/հա (50% պղնձի համարժեքություն), 
2. 0քսիխոմ` 1.9-2.1 կգ/հա, 
3. Պղնձի հիդրօքսիդ` 2-2.5 կգ/հա +   Մանկոցեբ -(դիտան M 45)
     1.2 -1.6 կգ, (դիտան M 45)  1.6 
4.Պղնձի քլորօքսիդ` 4 կգ/հա:
Ֆիտոպլազմային   հիվանդություն`	 Ստոլբուր - մեծ վնաս է պատճառում. արձանագրվել է բոլոր  շրջան­

ներում: Ախտանշանները` տերևները   մանրանում   են, միջհանգուցային տարածությունները՝ կարճանում: 
Բնորոշ է ցողունի    փայտացումը, հաստացումը և ծաղկային ձևափոխությունները: Պտղակալումը դադարում 
է, հազվագյուտ դեպքերում` ստորին շվերի վրա կարող են գոյանալ առողջ պտուղներ:
Պայքարի միջոցառումներ.

1. Ստոլբուրի դեմ շատ կարևոր է բնացանի և դիմացկուն սորտերի կիրառումը.
2. Պայքարել  վարակը փոխանցող միջատների և ռեզերվատոր մոլախոտային բուսականության դեմ:

Լարիսա Սիմոնյան
 կենսաբանական գիտությունների թեկնածու

ÎðÂ²Î²Ü



8ú·áëïáë  25- ë»åï»Ùµ»ñ 6, 2016 Ã. 
ÃÇí 22 (2110)

² ¶ ð àÈñ³ïáõ

² ¶ ð àÈñ³ïáõ
AGRONEWS
Ð³ëó»Ýª ºñ¨³Ý, Ø³ÙÇÏáÝÛ³Ýó 39³, Ñ»é.ª 23-21-02, ý³ùëª 23-03-80

E-mail: asrc@cln.am Ï³Ûù http://www.asrc.am

ÐÆØÜ²¸Æð Ðð²î²ð²ÎÆâ
ÐÐ ¶ÛáõÕ³ïÝï»ëáõÃÛ³Ý Ý³Ë³ñ³ñáõÃÛáõÝ
§¶ÛáõÕ³ïÝï»ëáõÃÛ³Ý ³ç³ÏóáõÃÛ³Ý
Ñ³Ýñ³å»ï³Ï³Ý Ï»ÝïñáÝ¦ ö´À

îÝûñ»Ý                                               ²© ì²Ð²ÜÚ²Ü

¶ÉË³íáñ ËÙµ³·Çñ ¨
Ñ³Ù³ñÇ å³ï³ëË³Ý³ïáõ`         È. Þ²ÐÜ²¼²ðÚ²Ü

îå³ù³Ý³Ïª 1100
2 ïå³·ñ³Ï³Ý Ù³ÙáõÉ
·ñ³ÝóÙ³Ý ÃÇíª  01 |Ø 000226
¹³ëÇãª  69105
å³ïí»ñ ÃÇíª 64
ëïáñ³·ñí³Í ¿ ïå³·ñáõÃÛ³Ý 05©09.2016 Ã.
ïå³·ñíáõÙ ¿ ¶²ÐÎ ïå³ñ³ÝáõÙ,
ºñ¨³Ý, Ø³ÙÇÏáÝÛ³Ýó 39³

Ðºî²øðøÆð ¾ ©©©

Հարգելի  քաղաքացիներ,
Տեղեկացնում ենք, որ Գյուղատնտեսական հանրա

գիտարան ձեռք բերելու համար 
կարող եք զանգահարել 

011 52 48 34  հեռախոսահա
մարով:

Հանրագիտարաններն առկա 
են նաև Գյուղատնտեսության 
աջակցության մարզային կենտ
րոններում, ինչպես նաև՝ «Նո
յան Տապան» և «Բուկինիստ» 
գրատներում:

Ð²Úî²ð²ðàôÂÚàôÜÜºð

ԿԱԹԻԼԱՅԻՆ ՈՌՈԳՄԱՆ  ՀԱՄԱԿԱՐԳ
«Կաթիլային ոռոգումը  նույնիսկ թույլ է տալիս 
բուսականություն աճեցնել անապատում»:

Սիմչա Բլասս

Ոռոգում (իռիգացիա) ան
բավարար խոնավությամբ 
հողերի ջրային պաշարնե
րի արհեստական լրացում: 
Ոռոգման խոշոր համակար
գերը (ջրանցքներ, ամբար
տակներ և այլն) ստեղծվել են 
ստրկատիրական հասարա
կարգի ժամանակահատվա
ծում, ընդարձակվել և կատա
րելագործվել  են հետագայում  
(հատկապես` 20-րդ դարում): 

Ոռոգման համակարգերն 
ու եղանակները տարբեր են, 
որոնցից մեկն էլ կաթիլային 
ոռոգման համակարգն է: Կա­
թիլային ոռոգման համակարգը, 
ըստ տարբեր հետազոտություն­
ների ու տարածված կարծիքնե­
րի, առաջին անգամ ի հայտ է 
եկել Իսրայելում, որտեղ 1950-
ական թ., ջրի սակավության 
պատճառով, սկսեցին փորձեր 
ձեռնարկել կաթիլային ոռոգ­
ման համակարգ ներդնելու հա­
մար: Հիմն ադիրը` հրեա ճար­
տարագետ, գյուտարար Սիմչա 
Բլասսն է: 

Կաթիլային ոռոգման հա­
մակարգ ստեղծելու համար 
խթան է հանդիսացել մի մեծ 
ծառ: Ըստ պատմաբանների՝ 
1930 թ. մի հողագործ գրավել է 
Բլասսի ուշադրությունն իր բա­
կում աճող ծառով, որն աճել է 
«առանց ջրի»: Բլասսը ծառի 
տակ փորելուց  հետո հասկա­
ցել է պատճառը: Սոխի աճեց­
ման համար նախատեսված 
լայն տարածքից ստորգետն­
յա ջուրը, հոսելով տարածքով, 
հասնում է տվյալ ծառի ար­
մատներին ու առաջացնում է 
թաց տարածք: Փոքրիկ կաթիլ­
ները, որոնք ստորգետնյա ճա­
նապարհով հասնում են ծառի 

արմատներին՝ թափանցելով 
հողի մեջ` նպաստում են ծառի 
աճին: Հենց այս պատմությունը 
էլ ճակատագրական է դառնում 
Բլասսի համար: Նրա մտքում 
ծնվում է կաթիլային ոռոգման 
համակարգ ստեղծելու գաղա­
փարը:  

1946 թ. նա ծրագրավորել 
է 1-ին ջրային խողովակաշարի 
ստեղծումն ու ապրել մի քանի 
տարի անապատում: Խողո­

վակաշարերը, որոնք օգտա­
գործվել էին Լոնդոնում, կրակի 
կայծակնային մարման համար, 
գնվեց Բլասսի կողմից 2-րդ հա­
մաշխարհային պատերազմից 
հետո: Այս խողովակաշարե­
րը հնարավորություն տվեցին 
ստեղծել ևս 11 նոր հրեական 
բնակավայրեր Նաջաֆում: Հե­
տագայում ստեղծեց ոռոգման 
սարքեր, որոնք օգտագործեց 
ջրի ճնշման միջոցով` ջրի կա­
թիլների կանոնավոր պարբե­
րականությամբ արտահոսքի 
համար: Հասկանալով իր գյու­
տի կարևորությունը՝ սկսեց 
փնտրել ուղիներ իր գաղափա­
րը ռեալիզացնելու և զարգաց­
նելու համար: 1950-ական թ. 
վերջին, պլաստմասաների իր 
հայտ գալուց հետո, իր մեծա­
գույն քայլը արեց: Նրա հիմն ա­
կան նպատակն էր` ջուրն ար­
ձակել ավելի երկար ու ավելի 
մեծ անցուղիների միջոցով: 1-ին 
նման լայնածավալ փորձար­
կումն արեց 1959 թ., իսկ արդեն 
1965 թ. ծրագիրն արդեն մշակ­
ված ու արտոնված սկսեց վա­
ճառել Իսրայելում և երկրի սահ­
մաններից դուրս: Այս հայտնա­
գործությունը նոր դռներ բացեց 
գյուղատնտեսության զարգաց­
ման համար: Իսրայելը, շնոր­

հիվ Բլասսի, իռիգացիայի մեջ 
համաշխարհային առաջատար 
է նաև այսօր:

Չնայած այս ամենին՝ 
պատմաբանները ներկայաց­
նում են նաև այլ փաստարկ­
ներ և հիպոթեզեր այն մասին, 
որ Բլասսը ոչ թե կաթիլային 
ոռոգման համակարգի հիմն ա­
դիրն է, այլ` զարգացնողն ու 
ներկայացնողը: Ըստ հետա­
զոտողների՝ դեռևս հին ժամա­

նակներից մարդիկ ոռոգման 
համար օգտագործել են կավե 
մեծ հարմարանքներ` անցքե­
րով, որտեղից ջուրը դանդա­
ղորեն հոսել է ու ոռոգել են բու­
սականությունը, իսկ 1886 թ. 
Աֆղանստանում, ըստ էության, 
ի հայտ է եկել կաթիլային ոռոգ­
ման համակարգը, հետագայում 
միախառնվել է ժամանակակից 
տեխնոլոգիաների հետ: Աֆ­
ղանստանից հետո փորձար­
կումն եր են արվել ԱՄՆ-ում և 
1920-1930 թթ. Գերմանիայում, 
ուր այդ նպատակով սկսեցին 
օգտագործել հորատիչ (ծակոտ­
ված խողովակներ): Այդպիսի 
թանկարժեք սարքավորումն եր 
օգտագործելը ձեռնտու չէր, և 
միայն պլաստիկ խողովակների 
ի հայտ գալուց հետո հնարա­
վորություն ընձեռնվեց առավել 
լայն օգտագործել կաթիլային 
ոռոգման համակարգը: Սկ­
սեցին օգտագործել պլաստիկ 
միկրոխողովակներ: Դրանից 
հետո, խցանումն երից խուսա­
փելու համար, ճնշում օգտա­
գործեցին, որ ջուրը դուրս մղվի: 
Հենց այդ միկրոխողովակներով 
էլ առաջին անգամ փորձարկում 
կատարեցին Սիմչա Բլասսն 
ու իր որդին: Ինչպես հարիր է 
Արևմուտքին` այս ամենը ար­

տոնագրվեց իրենց կողմից ու 
ներկայացվեց աշխարհին:

Հայաստանում ոռոգման 
կաթիլային եղանակ ներդնելու 
ուղղությամբ աշխատանքներ 
տարվում են, սակայն գյուղա­
ցիները դեռևս ֆինանսապես 
պատրաստ չեն մտնելու համա­
կարգի բեռի տակ: Բնականա­
բար, ոռոգման կաթիլային հա­
մակարգին միանգամից հնա­
րավոր չէ անցում կատարել, 
բայց մաս առ մաս հնարավոր 
է ու արդյունավետ: Ոռոգման 
այս եղանակը հիմնված է բույ­
սի արմատային համակարգին 
ջրի անմիջական մատուցման 
սկզբունքի վրա: Այն արդյունա­
վետ է բոլոր բույսերի ոռոգման 
համար և նպատակահարմար 
է ինչպես փոքր տնտեսություն­
ներում, այնպես էլ` արդյունա­
բերական մասշտաբներով ար­
տադրությունների համար: Այս 
մեթոդը ենթադրում է` փոքր չա­
փաբաժիններով ջրի անմիջա­
կան մատակարարում բույսերի 
արմատամոտ գոտի` կաթիլա­
յին բաշխիչների միջոցով:

	 Կաթիլային ոռոգ­
ման համակարգի հիմն ական 
առավելություններն են` բեր­
քատվության աճ 20-50 %-ով 
և ծախսերի կրճատում` 30-50 
%-ով,  դաշտում ջրի հավասա­
րաչափ բաշխում և ջրի տնտե­
սում 30-60 %-ով, կաթիլային 
համակարգի միջոցով պարար­
տանյութերը լուծված վիճակում 
տալու հնարավորություն, ջրի 

գոլորշիացման և ֆիլտրացիոն 
կորուստների նվազում, բարդ 
ռելիեֆ ունեցող հողատարածք­
ները ջրելու հնարավորություն, 
ոռոգման էրոզիայի և գրունտա­
յին ջրերի մակարդակի բարձ­
րացման վտանգի կանխում,  
ջրման գործընթացի մեխանի­
զացման հնարավորություն,  
օդի փոխանակության բարե­
լավում և արմատափտումն երի 
կանխում և բույսի առողջ աճի 
ապահովում:

Ներկայումս շուկայում 
առաջարկվում է եվրոպական և 
իսրայելական առաջատար ար­
տադրողների կաթիլային ոռոգ­
ման համակարգի խողովակ­
ներ, հանգույցներ, ֆիլտրեր, 
փականներ և այլ պարագաներ: 
Այս համակարգի հիմն ական 
տարրը կաթիլային խողովակն 
է, որն իրենցից ներկայացնում 
է բացվածքներով խողովակ: 
Դրանք տնտեսող են, ջուրն ան­
միջապես հասնում է արմատնե­
րին, ինչն ապահովում է որակ­
յալ ոռոգում: Կայունացված պո­
լիէթիլենից խողովակն ընկած 
է հողի վրա ակոսների երկա­
րությամբ և մատակարարում է 
ջուր միկրոշիթերով` կաթոցիկի 
միջոցով: 

Օգտագործման ժամկետը 
մինչև 3 տարի է: Խողովակնե­
րի արտադրության համար օգ­
տագործվող նյութը բացարձակ 
թունավոր չէ և պիտանի է երկ­
րորդական կիրառման համար:

Լիլիթ   Գասպարյան


